
Annotasiya:  

Poliz ekinlarida bir necha turdagi zararli hasharotlar rivojlanib, yetishtirilayotgan 

hosilning miqdori va sifatiga katta salbiy ko‘rsatmoqda. Ayniqsa issiqxona oqqanoti 

zarari yuqori boʻlib, uning populyatsiyasi va rivojlanishiga havo harorati va 

namlikning ta’sirini oʻrganish muhim ahamiyatga ega. 

  

Kalit so‘zlar: Poliz, oqqanot, zararkunanda, harorat, namlik, pushdorlik, qarshi 

kurash. 

  

Poliz ekinlarining ekilgan urugʻlari va koʻchatlari kemiruvchilar va turli xil polifagli 

tuproq zararkunandalariga zarar yetkazishi mumkin. Kemiruvchi hasharotlardan 

oʻtloq parvonasi- Loxostege sticticalis, gamma tunlami- Autographa gamma, 

shuningdek poliz qoʻngʻizlari- Epilachna chrysomelina F.,va boshqalar kiradi. 

Soʻruvchi zararkunandalardan esa Poliz shirasi - Aphis gossypii, akatsiya shirasi - 

A.Craccivora, tamaki tripsi - Thrips tabaci va oddiy oʻrgimchakkana, tamaki 

oqqanoti - Bemisia tabaci issiqxona oqqanoti - Trialeurodes vaporariorum katta 

zarar yetkazadi. 

Issiqxona oqqanoti asosan issiqsevar tur hasharot bo‘lib, zararkunanda erta bahordan 

kech kuzgacha issiqxonalarda doimiy rivojlanadi. U yil davomida 9-10 ta avlod 

berib hayotiy davomiyligi, tuxum qo‘yishi, yashovchanligi harorat va havoning 

nisbiy namligiga va o‘simlik turiga bog‘liq ekanligi ilmiy asoslangan [1; 56-61-b.]. 

Issiqxona oqqanoti - Trialeurodes vaporariorum West. Homoptera turkumi 

Aleyrodidae oilasiga mansub hashoratdir. Oqqanot yozda issiqxonalardan 

migratsiya qilib ochiq dalada koʻpayishi natijasida issiqxonalarga yaqin boʻlgan 

joylarda poliz va sabzavot boshqa bir qancha ekinlariga kuchli zarar keltirmoqda. 

Issiqxona oqqanoti oʻsimlikni soʻrib, undagi ozuqa moddalarni kamayishiga olib 

keladi, shuningdek zararkunandaning bilvosita ta’siri ham mavjud: oqqanot 

oziqlanayotgan vaqtda chiqargan suyuqlikda saprofit zamburugʻlar rivojlanib, barg 

sathini qoplab qoladi, natijada oʻsimlikda normal biokimyoviy jarayon kechishi 

buziladi, oʻsimlik zaiflashadi, hosilga putur yetadi, ayniqsa, vegetatsiya davri 

boshlaridagi zararlanish tufayli oʻsmlik butkul nobud boʻladi. 

Voyaga yetgan hasharot tanasi sargʻish rangli 1-1,5 mm uzunlikda boʻlib, ikki juft 

unsimon oqqanotlidir. Tuxumi ovalsimon 0,24 mm uzunlikda boʻlib, dastlabki 

bosqichda ular och-sariq tusli boʻladi. 

Urgʻochisi oq tuxumlarni ilgak yordamida bargga yopishtiradi, bu orqali tuxum 

bargdan ozuqa oladi. 1-2 kundan keyin tuxum qorayadi. Tuxumdan chiqqandan 

soʻng, lichinka 2-3 soatdan keyin barg boʻylab harakatlana oladi. Maqul joyni topib, 

oziqlanishni boshlaydi. Zararkunandalarning qolgan lichinka bosqichlari 

harakatsizdir. Toʻrtinchi bosqichda lichinka qavariq boʻlib, yashil rangga ega boʻlib, 

uning atrofida mum kamariga ega boʻladi. Rivojlanish oxirida lichinkadan katta 

yoshli imago chiqadi. Lichinka uchinchi yoshida 0,52 mm gacha oʻsadi, ancha 

xiralashadi, 2-6 kun davomida rivojlanib, yelkasida 7 juft oʻsimta paydo boʻladi va 

shu bilan oldingi yoshdagilardan farq qiladi. Lichinka toʻrtinchi yoshida nimfaga 

aylanadi, uzunligi 0,8- 0,75 mm gacha yetadi. U 10-16 kun rivojlanadi. 

Nimfadan 11-12 kun ichida voyaga yetgan hasharot uchib chiqadi. Bu hashorot 

asosan bargning yoritilmagan pastki qismiga yopishadi. Yetuk zotlari umuman 

oʻsimliklarni bevosita zararlamaydilar. Ularning voyaga yetganlari 2-3 kun ichida 

qoʻshiladilar. Oʻsimlikdan-oʻsimlikka uchib oʻtib tuxum qoʻya boshlaydi. 

Tuxumlarini yosh bargning pastki qismiga, 10-20 donadan toʻp-toʻp qilib qoʻyadilar 

olib borilgan tadqiqot natijalariga koʻra, muhit 15°C  harorat va namlik 30% boʻlsa, 

45 dona tuxum qoʻyilgan boʻlsa, namlik 45% boʻlganda va 60% namlikda esa 89 

dona tuxum qoʻygan. Havo haroratini 20 °C ga oshirganda namlik 30, 45 va 60 % 

boʻlganda mos ravishda 107, 145 va 214 dona tuxum qoʻygan boʻlsa, havo harorati 

25 °C ga oshganda tuxum qoʻyish yanada oshganligi aniqlandi. Eng qulay sharoit 

havo harorati 25 °C va havoning namligi 60 % boʻlganda kuzatildi. Havo 

haroratining yana 5 °C ga oshishi bilan pushtdorligi kamayishi aniqlandi. 

Oqqanotning pushtdorligiga havo harorati va namlikning ta’siri 

Harorat, 0 C Havo namligi % 

30% 45% 60% 

15 45 52 89 

20 107 145 214 

25 95 210 335 

30 43 62 91 

Xulosa qilib aytganda, Laboratoriya sharoitida issiqxona oqqanotining 

pushtdorligiga havo harorati va namlikning ta’siri juda katta ekan. Eng qulay sharoit, 

havo harorati 25 0 C va namlik 60 % boʻlganda kuzatildi, havo haroratining va 

namlikning oshishi va kamashishi bilan tuxum qoʻyish jadalligi ham pasayib bordi. 

